
basi tidak hancua lai,

alah di tampo basi nantun,

dibuwek malah tanduak sapasang,

sarupo urang mambuwek taji,

kok taji di kaki ayam,

kok tanduak di kapalo biri-biri.



Alah salasai tanduak di buwek,

lalu dipasang di kapalo si Domba,

tapasang arek di kapalo,

sarupo tanduak sabananyo,

tidak tabado gadang hati,

iyolah si Buyuang domba kito,

taruh balari katangah padang,

dicari kawan nan manggaduah,

dibawo inyo bacakak,

kapalo diadu jo kapalo,

habiah takalukua kapalo kawan,

surang tidak malawan lai,



Nan mandeh si Buyuang Domba,

alah batanyo ka tukang basi,

bara harago tanduak nantun,

lalu manjawab si tukang basi:

"kakak juo janyo hambo,

tanduak usah kakak bayia,

paresan hambo ka anak kakak,

anak nan lucu kiramat pulo."



Sananglah hati mandeh kanduang,

pulang babaliak basanang hati.

{c|. / / .}}

